Tabell 1-k

Rammetilskot til kommunane 2027

Kommunane sitt rammetilskot blir loyvd over kap. 571, post 60-67 pa statsbudsjettet.
Samla rammetilskot i alt er vist i kolonne 7. Dette omfattar ikkje midlar leyvd pa kap.
571, post 21 Spesielle driftsutgifter.

Innbyggartilskotet med utgiftsutjamninga er berekna ut ifra talet pa innbyggarar per 1.
juli 2026. Inntektsutjamninga blir gjort gjennom budsjettéret, etter kvart som
skatteinntektene ligg fore. I inntektsutjamninga i 2027 blir det nytta innbyggartal per 1.
januar 2027, og rammetilskotet til kvar einskild kommune blir justert i hove til
inntektsutjamninga. Endeleg inntektsutjamning for 2027 er ikkje klar for i februar 2028
og er saleis ikkje med i utrekninga av rammetilskotet i denne tabellen. Endeleg
rammetilskot for 2027 vil derfor vere Klart forst i februar 2028.

Kolonne 1 — Innbyggartilskot (post 60)

Kolonne 1 viser innbyggartilskotet medrekna utgiftsutjamninga, tilskot med saerskild
fordeling og inntektsgarantiordninga. For ei meir detaljert omtale av innbyggartilskotet,
sja tabell 2-k.

Kolonne 2 - Distriktstilskot Ser-Noreg (post 61)

Kolonne 2 viser distriktstilskot Ser-Noreg. Tilskotet er dokumentert naerare i tabell D-k.
Tilskotet skal vareta kommunar i Ser-Noreg med ei svak samfunnsmessig utvikling.
Tildeling av distriktstilskot Ser-Noreg tek utgangspunkt i distriktsindeksen 2025, som
er eit uttrykk for graden av distriktsutfordringar i ein kommune. Indeksen byggjer pa
indikatorar som sentralitet, befolkningsvekst, sysselsetjingsvekst og einsidig
neeringsstruktur. For naerare omtale av distriktsindeksen, sja:
https://www.regjeringen.no/no/dokumenter/distriktsindeksen-2025/1d3125252/

Tilskotet blir tildelt kommunar i Ser-Noreg som:
e har under 3 200 innbyggarar, eller ein distriktsindeks pa 58 eller lagare,

e har hatt ei gjennomsnittleg skatteinntekt inkludert naturressursinntekter dei
siste fire dra som er lagare enn 140 prosent av landsgjennomsnittet (mélt per

innbyggar), og
o ikKkje far distriktstilskot Nord-Noreg.

Kommunar med faerre enn 3 200 innbyggarar far eit tilskot per kommune. Satsane
varierer etter verdien pa distriktsindeksen. Kommunar med distriktsindeks pa 45 eller
lagare far tilskot etter hogaste sats. Kommunar med ein hegare verdi pa
distriktsindeksen far tilskot etter lagare sats, slik at kommunar med distriktsindeks
over 58 far halvparten av den hegaste satsen.

For kommunar med 3 200 innbyggarar eller fleire blir tilskotet gjeve med ein sats per
kommune og ein sats per innbyggar. Kommunar med distriktsindeks pa 45 eller lagare
far tilskot med hegaste sats. Kommunar med hegare verdi pa indeksen far tilskot med
hevesvis 80, 60, 40 og 20 prosent av den hegaste satsen.

Tilskotet blir rekna ut etter talet pa innbyggarar per 1. januar 2026 og distriktsindeksen



for 2025. Satsane for 2027 er justerte med anslatt pris- og kostnadsvekst for
kommunesektoren i 2027.

Satsar for distriktstilskot Sor-Noreg 2027:

Kommunar med 3 200 innbyggarar eller fleire | Kommunar med under
3 200 innbyggarar
Distriktsindeks Sats per Sats per Sats per
kommune innbyggar kommune
(1000 kr) (kroner) (1.000 kr)
Indeks 0-45 1580 1431 7299
Indeks 46-48 1266 1145 6571
Indeks 49-51 950 858 5839
Indeks 52-54 631 573 5109
Indeks 55-58 318 288 4379
Indeks over 58 0 0 3651

Kolonne 3 - Distriktstilskot Nord-Noreg (post 62)

Kolonne 3 viser distriktstilskot Nord-Noreg i 2027. Tilskotet blir gjeve med eit
kronebelop per innbyggar til alle kommunane i Nord-Noreg og Namdalen. Satsen er
differensiert mellom kommunar i ulike fylke.

Smakommunetillegget innanfor distriktstilskot Nord-Noreg blir gjeve til kommunar
med feerre enn 3 200 innbyggarar som har hatt ei gjennomsnittleg skatteinntekt fra
skatt pa inntekt og formue dei siste tre ara som er lagare enn 120 prosent av
landsgjennomsnittet (malt per innbyggar). Kommunar i innsatssona i Finnmark og
Nord-Troms, samt sykommunane Vergy, Rost og Treena i Nordland fylke, far
smakommunetillegg etter ein hegare sats. Tilskotet blir rekna ut etter talet pa
innbyggarar per 1. januar 2026, og satsane er differensiert ut fr4 kommunane sin verdi
pa distriktsindeksen for 2025.

Satsane for 2027 er justerte med anslatt pris- og kostnadsvekst for kommunesektoren i
2027.

Satsar for distriktstilskot Nord-Noreg 2027:

Til alle kommunar i Nord-Noreg og Namdalen, satsar per innbyggar

Kommunar i:

Sats per innbyggar (kroner)

Nordland og Namdalen
Troms (utanfor innsatssona)
Innsatssona i Troms
Finnmark

2 251
4318
5089
10 543

Smakommunetillegg til kommunar med under 3200 innbyggarar

Distriktsindeks Smakommunetillegg per Smakommunetillegg per
kommune, kommunar kommune, kommunar

utanfor innsatssona i innsatssona og kommunane

Veergy, Rost og Treena

(1000 kr) (1000 kr)

Indeks 0-45 7299 15 809
Indeks 46-48 6571 14 224
Indeks 49-51 5839 12 647
Indeks 52-54 5109 11 064
Indeks 55-58 4379 9485
Indeks over 58 3 651 7903




Kolonne 4 — Veksttilskot (post 66)

Veksttilskotet er eit tilskot til kommunar med seerleg hog vekst i folketalet. Tilskotet er
grunngjeve med at kommunar med heg folkevekst pa kort og mellomlang sikt kan ha
vanskar med 4 tilpasse tenestetilbodet til ei veksande befolkning.

Veksttilskotet blir gjeve til kommunar som har hatt ein gjennomsnittleg érleg
befolkningsvekst over vekstgrensa pa 1,4 prosent dei siste tre &ra (1.1.2023-1.1.2026). I
tillegg ma kommunane ha inntekter fra skatt pa inntekt og formue og naturressursskatt
pa under 140 prosent av landsgjennomsnittet dei siste tre dra (malt per innbyggar) for &
fa tilskotet. Veksttilskotet blir gjeve som eit fast belep per nye innbyggar ut over
vekstgrensa.

Satsen for 2027 er justert med anslatt pris- og kostnadsvekst for kommunesektoren i
2027, og er 25 101 kroner i 2027. Grunnlaget for utrekninga er dokumentert neerare i
tabell D-k.

Kolonne 5 — Storbytilskot (post 67)

Storbytilskotet blir fordelt med eit likt belep per innbyggar til dei seks kommunane
Oslo, Bergen, Trondheim, Stavanger, Kristiansand og Drammen. Satsen for 2027 er
justert med anslatt pris- og kostnadsvekst for kommunesektoren i 2027, og er 444
kroner per innbyggar i 2027. Ved berekning av tilskotet er det lagt til grunn
innbyggartal per 1. januar 2026.

Kolonne 6 — Skjonstilskot fordelt av statsforvaltaren (post 64)

Kolonne 6 viser skjenstilskot fordelt av statsforvaltaren for 2027. I tillegg er det vist
fylkesvise rammer for skjonstilskot til fordeling gjennom éret. Statsforvaltaren held i
ulik grad att skjenstilskot til fordeling gjennom aret. Der statsforvaltarembeta er
ansvarleg for fleire fylke, er fordelinga av dei ufordelte skjensmidlane mellom fylka
ikkje bindande for den framtidige fordelinga.

Kolonne 7 — Rammetilskot 2027

Kolonne 7 viser rammetilskotet for 2027 (sum av kol. 1-6). Midlar til fordeling gjennom
aret er inkludert i landssummen.

